
Paula Ares Otero, Secretaria-Interventora do Concello de Lousame (A Corufia) do que é
Alcaldesa, dona Maria Teresa Villaverde Pais

CERTIFICA: Que o Pleno Corporativo, na sesion organizativa (extraordinaria e
urxente) que tivo lugar o dia 12 de xullo de 2023, adoptou entre outros o seguinte
acordo, que se transcribe dun xeito literal, salvo erro ou omision involuntarias:

5) APROBACION DA COMPOSICION E DENOMINACION DAS
COMISIONS INFORMATIVAS PERMANENTES E ESPECIAIS

En consecuencia, o Pleno Corporativo, por seis (6) votos a favor (emitidos polos
concelleiros/as do GPM do PP) e cinco (5) abstencions (emitidos polos concelleiros do GPM
do PSdG-PSOE e Grupo Mixto), sendo once (11) o seu niumero legal de membros, e polo
tanto co quérum da maioria absoluta, adopta o seguinte acordo:

<< Antecedentes Administrativos:

Logo de ver a constitucion da nova Corporaciéon para o mandato 2023-2027, en virtude da sesion
constitutiva que tivo lugar o 7 de xullo de 2023, como consecuencia das elecciéns locais
convocadas polo Real Decreto 207/2023, do 3 de abril (BOE do 4 de abril), & procedente determinar
0 novo réxime de organizacion e funcionamento do Concello de Lousame.

Lexislacién Aplicable:
1. Lei 7/1985, de 2 de abril, reguladora das Bases do Réxime Local (LRBRL)
2. Lei 5/1997, de 22 de xullo, de Administracion Local de Galicia (LALGA)
3. Regulamento Orgénico Municipal, BOP num. 294 do 22.12.2007 (ROM)
4. Real Decreto 2568/1986, do 28 de novembro, polo que se aproba o Regulamento de

Organizacion, Funcionamento e Réxime Xuridico das Entidades Locais (ROF)
Fundamentacién xuridica:

O artigo 20.1.c) da LRBRL sinala que nos municipios de menos de 5.000 habitantes, se asi o dispén

0 seu ROM ou o acorda o Pleno, existiran 6rganos que tefian por obxecto o estudo, informe ou
consulta dos asuntos que deban ser sometidos a decision do Pleno, asi como o seguimento da
xestion da Alcaldia, a Xunta de Goberno Local e os concelleiros que ostenten delegacions, sen
prexuizo das competencias de control que lle corresponden ao Pleno. Todos os grupos politicos
integrantes da Corporacion teran dereito a participar en ditos 6rganos, mediante a presenza de
concelleiros pertencentes aos mesmos, en proporcion ao nimero de concelleiros que tefian no
Pleno.

O artigo 20.1.e) da LRBRL preceptiia que a Comision Especial de Contas debe existir en todos os
municipios, independentemente da sua poboacién.

O artigo 124 do ROF establece que as Comisiéons Informativas poden ser permanentes ou
especiais. As primeiras son as que se constitien con caracter xeral, distribuindo entre elas as
materias que deben someterse a cofiecemento do Pleno. As Comisidns Informativas Especiais son
aquelas que se constitien para un asunto concreto, e se extinguen unha vez ditaminado ou
informado o dito asunto; salvo que no acordo plenario se dispofia outra cousa.

O artigo 11.1.e) do ROM sinala que os érganos basicos do Concello de Lousame son as Comisions
Informativas Permanentes, a Comision Especial de Contas e que o Pleno podera crear Comisiéns
Informativas Especiais.

Sendo que o artigo 38 do Real Decreto 2568/1986, de 28 de novembro que aproba o Regulamento
de Organizacién, Funcionamento e Réxime Xuridico das Corporacions Locais (ROF) preceptua que
dentro dos 30 dias seguintes ao da sesion constitutiva o alcalde convocara sesion extraordinaria a
fin de resolver sobre unha serie de asuntos entre os que se atopa a creaciéon e composicion das
comisiéns informativas permanentes. O seu réxime xuridico esta contemplado nos artigos 123 a 127
do ROF.

O artigo 68.5 por remision ao 66.2 da LALGA sinala que o nimero de membros de cada comision
informativa sera proporcional & sua representatividade no Concello ou igual para cada grupo politico
municipal. No Ultimo caso aplicarase o sistema do voto ponderado. Esta mesma regulacion é a que
se recolle no ROM de Lousame, no artigo 57.

A Xurisprudencia ten bastantes reticencias a hora de admitir o voto ponderado (STS do 28 de
novembro de 1995, STS de 30 de novembro de 1995) Incluso o Tribunal Constitucional declarou
(sentencias 30/1993 de 23 de xaneiro e 32/1985 de 6 de marzo) que non € admisible
constitucionalmente unha composicién non proporcional das Comisions Informativas xa que, ao ser
divisions internas do Pleno, deben reproducir en canto sexa posible a estrutura politica deste. Asi co
sistema do voto ponderado é certo que nos acordos permitiriase alcanzar a dita proporcionalidade,
pero sO no aspecto funcional da adopcion do acordo, non no da sua estrutura ou no da sua
composicion.

A Xurisprudencia considera que as comisions informativas son érganos sen atribucions resolutorias
que tefien por funcién o estudo, informe ou consulta dos asuntos que deban ser sometidos a
decision do Pleno (ou Xunta de Goberno Local cando esta actia con competencias delegadas do
Pleno) para concluir que o sistema do voto ponderado adoptado non serve para respectar o
mandato de proporcionalidade nuns érganos nos que o esencial € a proporcionalidade estrutural ou
de composicion e non a funcional ou deliberativa. Esta lifia xurisprudencial respecta do mesmo xeito
o estatuto individual dos concelleiros asi como o principio de voto persoal e indelegable que deriva
do artigo 99.5 en relacion co artigo 138 do ROF.

Ademais resulta incuestionable que non se pode vulnerar o principio que se deduce dos artigos
20.3, 46 e 47 da LRBRL que impide que nas Comisiéns Informativas coma no Pleno os concelleiros
poidan estar representados por outros para poder computar os quérums necesarios para a
constitucion ou decisién, posto que o voto dos concelleiros é persoal e indelegable; e isto é asi,
incluso desde a perspectiva do artigo 23.2 da Constitucion Espariola.

De conformidade coa normativa exposta e a xurisprudencia sinalada, o Pleno Corporativo
ACORDA:

Primeiro. Constituir a seguinte Comision Informativa Permanente:
— Comisioén Informativa dos Asuntos de Competencia Plenaria

A Comisién Informativa Permanente ten como funcién o estudio, informe ou consulta dos asuntos
que tefian que ser sometidos a decision do Pleno e da Xunta de Goberno Local, cando actle con
competencias delegadas do Pleno; e todo isto, salvo que deban adoptarse acordos declarados
urxentes.

Tamén informara aqueles asuntos da competencia propia da Xunta de Goberno Local ou do Alcalde
cando lle sexan sometidos os mesmos ao seu cofiecemento por expresa decision daqueles.

Segundo: En relacion as Comisions Informativas Especiais, existira a seguinte:
— Comision Especial de Contas

A Comision Especial de Contas, prevista no artigo 116 da LRBRL, correspéndelle o exame, estudio
e informe de tdédalas contas orzamentarias e extra orzamentarias que debe aprobar o Pleno da
Corporacion, de acordo co establecido na lexislacion de réxime local.

Terceiro. A composicién de cada Comision Informativa (permanente e especial) seré a seguinte:

- Presidencia: A Alcaldesa (Partido Popular)
- 3 representantes do Partido Popular.

- 2representantes do PSdG-PSOE.

- 1 representante do BNG (Grupo Mixto)

A adscricidon concreta a cada comision, dos membros da Corporacion que deban formar parte da
mesma en representacion de cada grupo politico, realizarase mediante escrito do voceiro do grupo
politico dirixido a Alcaldia e do que se dara conta ao Pleno Corporativo. Podera designarse, de igual
xeito, os suplentes de cada titular.

A Alcaldesa ¢é a presidenta nata das Comisiéns Informativas; sen embargo, a presidencia efectiva
da Comision Informativa podera delegala en calquera membro da Corporacion, a proposta da propia
Comisién Informativa, trala correspondente eleccién efectuada no seu seno.

Cuarto. A Comision Informativa Permanente realizara reunions ordinarias con periodicidade
bimensual, ao longo dos meses naturais impares, sempre e cando existan asuntos que se deban
ditaminar ou informar, e alomenos antes da convocatoria do Pleno da Corporacion. Ditas sesidns

ordinarias teran lugar no dia e hora que estableza a Alcaldia da Corporacion na convocatoria, tal e
como preceptua o artigo 134 do ROF.

Do mesmo xeito, poderan ter lugar sesiéns extraordinarias ou urxentes, cando existan asuntos que
sexa preciso informar ou ditaminar. O seu funcionamento axustarase ao disposto no capitulo Il do
titulo IV do ROF (artigos 134 a 138)

Quinto. A Comisién Especial de Contas realizara reunion ordinaria con periodicidade anual, sempre
e cando existan asuntos da sua competencia que deba ditaminar ou informar. As sesions teran lugar
no dia e hora que estableza a Alcaldia da Corporaciéon na convocatoria, tal e como preceptua o
artigo 134 do ROF.

Sexto. Requirir aos diferentes grupos politicos municipais para que no prazo de cinco (5 dias
habiles) comuniquen o nome dos concelleiros/as que adscribiran a cada comision informativa e do
suplente ou suplentes de cada un deles>>

E para que asi conste, e aos efectos oportunos, emitese o presente, co visto e prace da
Alcaldia, en Lousame na data da sinatura dixital

Visto e Prace

A Alcaldesa A Secretaria-Interventora
Ma Teresa Villaverde Pais Paula Ares Otero

